
Tirané

Té nderuar té pranishém,

Mé lejoni, qé né emér té gjithé punonjésve shkencoré t&¢ Akademisé sé
Studimeve Albanologjike, Tirané, si dhe né emrin personal t€ drejtorit té
saj Akademik Marenglen Verli, t¢ pérshéndes kété veprimtari me réndési té
shénuar, organizuar me rastin e 110-vjetorit té Shkollés Normale, si dhe té
Kongresit té Elbasanit.

Ky kongres me karakter mbaréshgiptar, qé i zhvilloi punimet vetém 10
muaj pas Kongresit t€ Manastirit (2-8 shtator 1909), me pjesémarrjen
e 35 pérfagésuesve t€ klubeve dhe shogérive shqiptare, mori vendime t&
réndésishme pér pérhapjen e shkollave shqipe (ndaj dhe quhet ndryshe
Kongresi i Shkollave Shqipe), si dhe pér probleme té tjera té lévizjes
kombétare.

Nuk ishte e rastésishme qé pér mbajtjen e tij u zgjodh qyteti i Elbasanit. Ky
qytet, i njerézve té geté e té mencur, punétoré e arsimdashés, shenjohej si
njé nga qytetet me tradita té shkélqyera patriotike, arsimore e kulturore dhe
me figura € spikatura t€ Rilindjes Kombétare e té luftés pér pavarésimin e

vendit.

Kongresivendosi gé té themelohej né Elbasan njé shkollé e mesme pedagogjike
shqipe, e quajtur ndryshe “Shkollé Normale”, qé do té pérgatiste mésues pér

Fjala pérshéndetése né konferencén e 110-vjetorit t&8 Normales, “Pértej mitit”



Albanon

Revisté kulturore

shkollat fillore shqipe pér gjithé hapésirén kombétare dhe qé do t€ mbahej
me kontributin e t€ gjitha klubeve e té shogérive shqiptare.

Pér ¢ ndihmuar né themelimin e mbarévajtjen e késaj shkolle, por edhe pér
pérhapjen e shkollave shqipe né mbaré vendin e me synimin gé ato té punonin
né bazé té njé programi t€ vetém e té pérbashkét, si dhe pér botimin e librave
shqip, né Kongres u diskutuan edhe disa ¢éshtje organizative dhe politike.
Pér té forcuar bashképunimin, lidhjet organizative dhe bashkérendimin
e veprimeve ndérmjet € gjitha klubeve e shogérive, u vendos qé té gjitha
klubet e shogérité shqiptare té drejtoheshin nga njé klub qendror me emrin
kuptimploté “Pérparimi”. Ky klub do t'u jepte ndihmé shkollave shqipe
ekzistuese, do té orientonte geljen e shkollave té reja né shumé vise té vendit,
si dhe do t€ punonte pér futjen e mésimit shqip né té gjitha shkollat e huaja
qé ekzistonin.

Kongresi mori né shqyrtim edhe problemin e gjuhés sé shkruar dhe
pjesémarrésit kérkuan njé shqipe té vetme letrare, si dhe normalizimin e
ortografisé. Delegatét kérkuan gjithashtu qé pér krijimin e kétij varianti ¢é
merrej pér bazé e folmja e Elbasanit, e cila ishte e kuptueshme nga té gjithé
shqiptarét.

Edhe pse M. Frashéri, theksonte se “Kongresi yné éshté thjesht giuhésor dhe
se ne nuk merremi me politiké. Edukim, shkolla, kéto jané dy nenet e vetme té
programit té seancave tona”, né seancat e Kongresit u diskutua dhe qéndrimi
g€ duhej mbajtur dhe ndaj politikés sé¢ xhonturqve, q¢ u mohonte popujve
joturq ¢do t€ drejté kombétare, e pér pasojé shkrimin e gjuhés soné amtare e
pérhapjen e shkollave shqipe.

Dihet tashmé se vendimet e Kongresit t€ Elbasanit i dhané njé hov té
métejshém lévizjes kombétare dhe ato késhtu pérbéjné vleré dhe kontribut
né drejtim té pérhapjes sé arsimit, gjuhés amtare e kulturés kombétare.

Té nderuar té pranishém, vetém pak kohé pas mbylljes sé punimeve t&
Kongresit, u bé realitet hapja e Shkollés Normale, e cila feston sot 110-vjetorin
e hapjes sé dyerve. Véshtruar nga kjo rrugé mbi njéshekullore theksojmé
se ajo nuk ka qené e nuk éshté thjesht njé shkollé, ajo éhté institucion,
ajo &shté emblemé né rrugétimin e arsimit toné kombétar, ajo ishte dhe
mbetet vatra kryesore e pérgatitjes s¢ mijéra mésuesve qé¢ dhané ndihmesén
e vet né hapésirat kombétare shqipfolése. Ajo éshté prijatare dhe e tillé
duhet t& mbetet. Sot misionin e pérgatitjes s¢ mésuesve e kryen Universiteti
“Aleksandér Xhuvani”, gé éshté vazhdim i denjé i Shkollés Normale, por i

njé hapésire tjetér mé té larté shkencore e mé té ploté arsimuese.

Akademia e Studimeve Albanologjike, me kété rast duke u mbéshtetur dhe né
marréveshjen e lidhur mé kété universitet, pohon se do t€ japé ndihmesén e vet
pér gjith¢ka éshté e nevojshme dhe e domosdoshme né fushat e pérbashkéta
e sidomos né ato t€ kérkimit shkencor, pér t€ kontribuar né lartimin e emrit
dhe né ngritjen e prestigjit té Universiteti “Aleksandér Xhuvani” dhe té veté
Elbasanit, kérthizés sé qytetarisé e té arsimit mbarékombétar.

Ju faleminderit!

